
全梁文　卷三十五

江淹（三）

卷三十五

江淹〈三〉

遣太使巡诏

　　门下：昔明王驭世，巡岳采政；睿后司朝，观俗调化。故生无郁滞，物获修通，厘

风拯患，於兹为急。朕以輶薄，昧於大道，因睿玑之历，道三德之运，缅鉴前哲，寤寐

永叹。思所以避访治蠹，询求民瘼。才寡务殷，若无津际，故以情深危薄，心疚夙夜矣。

可普遣大使，分行四方，推贤荐能，问疾举滞。若其采野不避，犴讼有亏，妨氓利害，

扰黩政经者，具以奏闻。如其谠言嘉话，真士智才，亦依名誊上，随事均量，务取厥中。

朕将亲览，以弘远化。〈《本集》〉

赐赦交州诏

　　门下：交部昔值时波，负海不朝，因迷遂往，归款莫由。今创制万寓，烟カ造物，

原刑四裔，泽洽中畿，ê彼边氓，未均王化，宣弘远仁，荡以更始。可曲赦彼州统内，

咸同旷泰。李叔献一人，即抚南士。其股肱文武，详材选推，并遣大使，宣扬朝旨。〈

《本集》〉

断募士诏

　　门下：设募取将，悬赏购士，盖出权宜，非曰恒制。顷者民罹氛蔼，世袭艰阻，因

时流故，浸以成俗，斯风荡而未返。且滋长逋逸，开罪山湖。遂乃黥刑不辱，草窃无咎。

平政察治，萌合甄革。自今已後，可悉断众募。〈《本集》〉

封江冠军等诏

　　门下：缔基纬业，序功攸急；开历阐祚，酬庸为先。故以式霭曩书，载炳前轨。文

仲假等，或诚亮艰危；效彰屯波，皆绩干两宣。勤图兼立，宜各分珪社，以酬厥劳谧。

〈《本集》〉

大赦诏

　　门下：朕思弘风教，而刑圄犹积。永言前烈，兢叹载怀。今履端告始，群后执贽，

治洽乐郊，华夷同泰。虽歌惭击石，采愧卿云，然景业初基，义深恒典。庆动玄灵，欢

溢都县；悯彼幽黔，犹隔兹泽。思我兆民，共熙至化。〈《本集》〉

北伐诏

　　门下：朕统历驭政，志包函夏，庶总文轨，无思不服。而逖焉狡虏，久为边虞。及

宋末不庭，授策乖律，北州外沦，威风内毁。鉴彼隆替，慨叹盈怀。冕旒济河，翦彼凶

狄，咸秩中岳，望祀汾阴，则声教鬯矣！犹以经纶惟始，恩化甫洽，劳民扰众，为政所

重。故方辍六师，按经九伐。今淮泗告惊，书书驰闻；丑羯妖烬，送死北垂。徵天人之

数，抚自来之会，无劳远兵，剿扑为易。盖因兹大号，荡其巢薮。可遣使某官，组甲十

万，铁骑千马，斜趣颍、洛，冲其要津。某官某虎旅八万，舳舻数千，沿淮长驱，棱威

清、汴。某官某舟师五万，直出淮、淝。某官控江右之锐，络驿继进。某官某率羽林劲

勇，为水陆形援。某官某等并率义勇之众，互制掎角之机。戎车戒路，事宜总一。使持

节都督南徐、兖二州诸军事、後军将军、南徐州刺史、长沙王晃出次江都，为众军节度。

骁雄竞奋，火烈风扫。克定中原，肃清河、洛。便可内外纂严，以时备办。〈《本集》

〉

王仆射为左仆射诏

　　门下：端贰枢秘，实惟国祯；缉典宣机，所寄时彦。尚书右仆射、领吏部尚书、南

昌县开国公俭，器怀明亮，风情峻远，业积珪璋，才兼经纬。况乃节亮帷幄，誉敷端揆，

升授之宜，盖允具瞻。可左仆射。〈《本集》〉

王仆射领太子詹事诏

　　门下：管司东朝，历代所重；自非国华，莫允斯任。侍中尚书、左仆射、南昌县开

国公俭，鉴识清瞻，理怀秀澈，绩亮朝端，誉敷佥议，赞业攸光，物听斯缉。宜总二官，

以穆彝序。〈《本集》〉

王抚军为安东吴兴诏

　　门下：震泽殷奥，抚驭须才。都官尚书、抚军、浔阳郡开国公敬则，志干贞烈，秉

情开敏，忠勤之至，形乎出内。必能绥怀大邦，克隆美政。可安东将军、吴兴太守。〈

《本集》〉

曲赦丹阳等四郡诏

　　门下：朕兴言民瘼，昧旦求政，所以庶存简惠，缉兹治道。而玉烛未调，祥风尚郁。

京辅及三吴，昔岁水灾，秋登既罕，今兹厉疾，罹患者多。纳隍之叹，为矜良深！可曲

赦扬州所统义兴等四郡，其遭水尤剧之县，自今年以前，三调未充，而虚例已毕，官长

局吏，应其备偿者，虽即事为愆，情在可亮。外详所除，以弘优泽。〈《本集》〉

何詹事为吏部尚书诏

　　门下：官人之职，实难其选。所以弼谐彝品，谟明庶绩。今国治惟急，弥不可旷。

侍中太子詹事戢，业履修平，体识详隐，自升宫闼，美誉咸闻。必能无懈於位，变兹流

序。〈《本集》〉

王侍中为南蛮校尉诏

　　门下：荆楚殷旷，任重寄深。毗佐之选，非良勿授。侍中、领秘书监、骁骑将军奂，

秉心贞元，志局开亮，绩誉之美，在公屡彰。必能赞政南纪，播惠西夏。〈《本集》〉

王光禄为征南湘州诏

　　门下：衡岳名区，荆湘奥壤。自顷凋弊，绥抚须贤。侍中、光禄大夫、丹阳尹僧虔，

德履淹邃，识局详正，冲素之行，朝望攸归，历职之庸，载怀佥听。往任沅、湘，馀惠

在民。今宜重敷善政，申此懿绩。〈本集〉

柳朴射为南兖州诏

　　门下：河兖冲要，维扞中畿。司牧之任，宜详其授。後将军领军、新除尚书左仆射、

�阳郡国公世隆，业体淹济，思情通敏，功书王府，绩彰累任。必能宣弘恩政，威怀万

里。虽哀疾毁顿，而礼有权夺。〈《本集》〉

王仆射加兵诏

　　门下：散骑常侍、尚书左仆射、太子詹事、南昌县开国公俭，忠款昭著，任寄隆深，

既光朝猷，允属民听。宜增威饰，以崇望实，可加兵二百。〈《本集》〉

立学诏

　　门下：夫胶庠之典，彝伦攸先。所以昭振才端，启发性绪，弘字黎氓，纳之轨义。

是故五礼之迹可传，六乐之容不泯。朕自膺历受图，志阐经训。且有司群僚，奏议横集。

以戎车屡警，文教未敷。思乐辟雍，永言多慨。今关燧无虞，时和岁稔，远迩同风，华

夷慕义。便可式遵前准，修建教学，精选儒官，广延国胄。〈《本集》，案：《南齐书�

高纪》有此诏。〉

王镇军为中书令右光禄诏

　　门下：纶言要密，历选为难。优秩崇显，允在旧德。使持节、都督江州、豫州之新

蔡、晋熙二郡诸军事、镇南将军、江州刺史延之，业履冲约，秉情闲素，誉彰频试，绩

著累朝，自居南服，徽庸克举。宜升宠章，管兼枢秘。〈《本集》〉

张令为太常领国子祭酒诏

　　门下：庠议既敷，缙绅修属。师氏之任，宜归儒素。散骑常侍、中、书令骁骑将军、

扬州大宗正绪，器识清简，理怀恬约，誉洽朝闻，声缉民听。必能阐扬玄宗，式范胄子。

兼掌宗伯，望实惟宜。〈《本集》〉

萧冠军进号征虏诏

　　门下：维翰之重，实资名品。使持节、都督郢州、司州之义阳诸军事、冠军将军、

郢州刺史南昌县开国侯鸾，体局弘济，器操端敏，自莅任夏首，美政殷流，必能聿宣国

化，以庇人瘼。宜崇显秩，允兹声望。〈《本集》〉

褚侍中为征北长史诏

　　门下：蕃佐须才，非良莫寄。侍中、领步校尉炫，识业清悟，思怀淹畅，出外之誉，

日闻其美。宜弼谐亲屏，以申茂绩。〈《本集》〉

慰劳雍州诏

　　皇帝谢镇军宁、蛮二府、雍州文武士庶等；夫忠为令德，或感慨杀躯。信实美行，

或殉义蹈节。而沈攸之小竖反覆，称逆西藩。袁粲、刘秉，潜使相扇。遂拥据石头，并

图庙社。粲、秉既从王宪，苍黎同庆；攸之、孤州蚁聚，势必烬灭。刺史张敬，义气云

腾，秣马星驱，全羽十万，殄兹氛鲸，曾不旋踵。彼州南阳白水，将相遗风；忠义之士，

霜戈电发。但戎车暂动，念原未宁。冬寒卿皆无恙。〈《本集》〉

为宋建平王聘隐逸教

　　府州国纪纲，夫妫夏已没，大道不行。虽周德之富，犹有渔潭之土；汉教之隆，亦

见栖山之夫。迹绝云气，意负青天。皆待绛、螭骧首，翠虬来仪。是以清风扇百代，馀

烈激後生。斯乃王教之助，古人之意焉。吾税驾旧楚，憩乘汀潭。挹於陵之操，想汉阴

之高。而山川遐久，流风无沫；养志数人，并未徵采。善操将弃，良用慨然。宜速详旧

礼，各遣纁招。庶畅此幽襟，以旌蓬荜。〈《本集》，《艺文类聚》三十七。〉

建平王散五刑教

　　府州国纪纲，吾谬绁朝组。乃班恩命，重渥华藩。践宠懋甸，永言政惠，良搅情寐。

况旧楚地旷，前郢氓殷。水带枉渚，山币鲁阳。自顷田邑榛故，封井莱芜，财赋方屈，

犴狱实繁。思所以厚风厘俗，变瑟改调。自五岁形已下，未连台者，一皆原遣，文武弹

坐，亦悉复职。主局依旧施散，薄纡此怀。〈《本集》〉

萧骠骑发徐州三五教

　　州府纪纲。沈攸之昔慢灵极，稽诛之日久矣。况称兵江汉之上，图衅庙阙之下，恶

炽罪盈，民灵所绝。朝廷已克辰纂严，令舆夙驾。吾任先责远，义兼常慨，挺刃投袂，

信见其时。方当水斩蛟龙，陆断犀兕，虽烈士衔志，壮夫投概，然云罗既舒，宜广威防

禦。所统郡县，便普三五。咸依旧格，以赴戎麾。主者飞火施行。〈《本集》〉

萧骠骑筑新亭垒埋枯骨教

　　府州纲纪。夫汝南称慈，谅由掩胔；广汉流仁，实存殡朽。近袤制兹茔，崇沟峻渐；

古墟曩�遂，时有湮移。深松茂草，或致刊�。凭轩动怀，巡隍增怆。宜并为收，改葬

奠祀。主局详辨施行。〈《本集》〉

萧太傅东耕教

　　三府二州纲纪。夫宝农贱货，彩昭周滕；巡耕去贩，光炎汉录。故能业滋都野，产

殷绂县。吾任属弘寄，思阐治源，虑以晨感，情以宵叹。今玄司调气，青祗伫节。陈即

柔服方秀，电烁有期，桐萌无远。便当躬速绀耦，道先列辟。事均暂劳，迹在永像。可

克日备办，详典施行。〈《本集》〉

尚书符

　　侍御史大夫，尊冠贱履，君臣斯位；爱顺恶逆，成败可晓。未有凭陵我江郊，使轶

我河县，而不流魂漂骨，丹宗血祀者也。沉攸之寂寥无闻，起自甲卒，邀我百战之军，

乘彼一捷之幸，镌山裂地，纽紫要金。拥旗藩伯，便无北面之礼；受符方屏，即有专征

之衅。箕赋深敛，毒被南郢；枉墨矫绳，害著西荆。鬼怪其性，故从始而遂终；狼戾其

志，乃沿少而得老。山陵不崩，移殃为庆；践祚无贺，按剑称予。遂乃关驰送书，亭昭

妖火。此而可赊，孰不可宥！今遣陈承叔、彭文之等，敢劲三万，前驱电耀，。吕安国、

任侯伯、桓崇祖、曹虎头等，楼船二万，射蛟中流；苟元宾、郭文孝、程隐隽等，轻舸

二万，高旌蔽日；周盘龙、张文憘、薛道渊等，铁马五千，龙骧後阵。凡此诸帅，莫不

气薄日月，精变虹蜺�。或饮羽石梁，或超逾亭楼。索铁拔距，鹰瞵鹗视。顾眄则前後

生风，喑鸣则左右激电。然後銮戎薄临，骁虎百万。六军徐轨，五辂迟旆；丹舰发昭，

素甲生波。楼烦白羽，投鞍成兵；渔阳黑骑，浴铁为云。於是高山与深谷共湮，紫芝与

白艾同灭。不亦惜乎，符至之日，幸加三省，其驱逼寝手之人，锋阵坞壁之主，若有投

命军门，一无所闻，或能因罪立绩，赏不示私，斩祛射玦，唯功是与。购慕之科，具列

於上。信如白水，皦然无二；台明详旨，飞火普加。宣下文书，千里驰驿。〈《本集》，

《宋书�沈攸之传》〉

始安王拜征虏将军丹阳尹章

　　既耀轩礼，涵蕤龚恩，爽泗腼默。臣少识犹晦，哀辛方袭。籍以毓采上霄，搏华中

汉，饮惠延光，偭爵假息。不悟瑶离降映，绳河低文；翊言关禁，徙第京部。进宪蒙浅，

尘紊徒盈；还迷忄�悚，风制罔树。循伏忧欷，灭虑焦衷。不胜荷佩之情。〈《本集》

〉

始安王拜征虏将军南衮州刺史章

　　绚服腾昭，懋册凝芬；汇对迷坠，惭泣交集。臣职右南阳，谢蒲鞭之政；任重临淄，

无遣狱之化。自分金帝阙，参风尹讼，璧纬裁复，圭露讵淹。不悟旻灵拂采，霄景汰色，

复交书河楚，置传江吴。环章清润，旂文肃路；宠艳内维，荣炫外圉。方梗名虑，有陋

莩识；冲生腼气，安以输谢。不胜荒震屏营之情。〈《本集》〉

建平王拜右卫将军、荆州刺史章

　　珪册停徽，车旗写曜；袭礼炫衷，迎恩震色。臣闻爵以能委，命以绩降。亦有玄云

结吹，裒成�熏之厚；朱箱累辙，崇试宰之高。而臣纽组颁守，要玉备政。绩废江区，

声隘河部；浮荣旷年，叨光赊日。谅以具察舆歌，取镜民诮。不悟皇德至凝，亭物帷幄。

复使承官楚封，只秩漳士。任班河冀，事亚崤陕；横术辐辏，殷氓讼积。宁曰明哲，畴

克胜寄。虽沥丹局，终惧蒙咎。不任铭戴匪处之情。〈《本集》〉

建平王庆少帝登祚章

　　上书皇帝陛下：伏承肇嗣天震，云飞睿极；戎夏归服，民灵以戴。臣闻黄旗纡藻，

瑞益於姬帝；紫云垂盖，效异於刘后。实乃深赐天衷，广映祗迹。伏唯陛下，骞英笃圣，

涵灵纵睿，矩心明裁，绳道哲时，遥裔洛符，杂沓河纪。是以膺符宝宫，辑命珍殿；谊

洗云密，德徽妫夏。睿发鸿原，长缔伟业。方绚声金图，腾华玉历；波瀹不氓，炎躔上

汉。臣浴莩缔宠，诚兼亲屏，礼升之日，守官楚甸。不获勉躬储外，奉颛行间；魂泣江

郊，心泫京国。不任悲仰哽慰之情。〈《本集》〉

建平王庆王太后正位章

　　上书王太后殿下：伏承以令日淑辰，曾光枢景；庆芬祗外，礼蔚寰中。臣闻道懋第

昌，业广祉盛；藻秩攸臻，宪章斯饰。伏唯殿下，柔明固天，夙资龚懿，芬蕙翔声，端

简散誉，冠采挚任，腾耀徽姒，丹陵蕴德，玄丘栖圣，烟カ国牒，衍溢民听，涵道席教，

且咏且洽。臣忝任蕃圉，无由随例阙廷。不胜荒情。〈《本集》〉

建平王庆江皇后正位章

　　上书皇后殿下：伏承以嘉月惠时，膺曜宸正；�珩昭品，プ组在饰。休遍函夏，誉

殷灵昧。伏唯殿下，岳曜静德，式怀谦顺，升降图传，左右诗史，夙锺茂资，早离芳训。

故以腾馥秘闺，写问中帷。今灵纬载升，崇正辉典；衍教紫庭，丽轨华屋。声激绮组，

风偃家邦；黎玄凑仁，云祗宅庆。远迩有闻，莫不倾渥。臣限外任，无由恭列轩屏。不

胜荒情。〈《本集》，《艺文类聚》十五，《初学记》十。〉

萧领军拜侍中刺史章

　　上书皇帝陛下：即日诏书以臣为侍中、骠骑大将军、开府仪同三司，班剑三十人等，

持节都督如故。峻命在庭，光册充轩；虹骖耸服，朱�义伫盖。寅对以据，心影若倾。

臣功乏至道，不足以题象魏；绩非振民，无可以书庙阁。半漏未晏，中钟而惊。实忌徵

庸，超乘盛服。窃疑国宠，顿萃末躬。今寰海顺典，琼都咸光；调御惟新，鎔制就始。

良宜整变宪经，诠明典纬。九河式耀，三辰戴晰。不悟陛下皇灵曲溢，大赉斯降。而鸿

赏之行，乃於臣始。非所以腾振遥风，激昂品流。舆人之诵，具闻其黩。频露慊祈，未

叨鉴顺。今便虔礼青轩，谨躬丹墀。忧符怵惕，惭属兼轸。不任屏营之情。〈《本集》

〉

全梁文/卷三十五

萧拜相国齐公十郡九锡章

　　殊命宝典，郁降云天。采昭轩骑，光流城御。震惊华礼，神气交越。臣才谢深英，

器惭远度。进寡兵车召陵之盟，退靡朝歌河内之会。无束马山戎之绩，悬车流沙之功。

故望宠未安，践荣加惧。况纳陛朱户，事绝群班；金玺朱绶，仪参鸿典。闻命屏营，以

忧以坠。近申微款，日月之鉴既阻；方惧难慊，兰芳之旨愈峻。遂致百辟卿后，踟蹰於

魏阙；銮辂旗旂，方幸於臣府。怅然遥虑，将贻厚戾。文章徒单，迄无蠲省。而天威咫

尺，丹怀罔固，辄肃恭文物，翘拜荣礼。违距以深，追增怵迫；德輶宠盛，於斯为徵。

非臣鄙虚，所能酬对。〈《本集》〉

上一卷

下一卷

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

